
A popularidade do xénero negro nos nosos
días atinxiu tal extensión que resulta moi
complicado atopar unha veta de orixinalida-
de. Até os decálogos contemporáneos sobre
como enfrontar a súa escrita recollen xa a
necesidade de romper as regras e non caer
en tópicos ben asentados é recoñecidos por
un público que podería estar moi perto xa
de estar curado de espanto. Aínda así, se a
moda da novela negra per .manece infatigá-
bel no contexto da cultura occidental (lem-
bremos o masivo éxito da saga Millenium ,
non tan afastada no tempo), entre as nosas
letras vive tamén un desenvolvemento dig-
no don estudo independente.

Relativamente breve e relativamente in
tensa no noso país. a traxectoria do xénero
negro viviu, dende moi axiña, unha serie de
características peculiares. Se nun principio
chegaba con ambientar a trama nalgún re-
coñecíbeI ambiente galego, ás veces dun
ha forma próxima ao folleto turístico ou a
obra de divulgación, moi axiña os límites
serían postas a proba. Teorías que fixeron
certa fortuna entre nós colocan a novela
negra como a épica dun lumpemproletaria-
do que atopa nun xénero literario popular
a voz roubada polo poder, mentres outros

autores pisaban con cruzamento de xéne-
ros innovador no noso contexto. que col

oca os crimes e os baixos fondos enépocas
bastante máis ou menos remotas.

Se cadra a última tendencia en aparecer
é a que coloca o xénero como un envolto-
rio para realizar un tipo de literatura que
soborda o que habitualmente se entende
como novela popular e aposta máis pola ex-
perimentación narrativa. Ben é certo que a
maior parte desas tentativas experimentais
unicamente poden ser consideradas inno-
vadoras entre nós (e ás veces nin iso), pero
en calquera caso sequen a apostar por un
ha forma de narrar que rompe co conven-
cional e que pode traer un pouco de aire
fresco a un tipo de tramas claramente so-
bre-explotadas. Nesa liña podemos situar
A antesala luminosa, a primeira novela de
Antonio Tizón e que de guiármonos p
ola lapela, inaugura tamén as aventuras do
inspector Xosé Sánchez Pereiro.

O máis destacábel de A antesala lumino-
sa e a súa estrutura narrativa, : cunha tra-
ma dupla e misteriosamente mesturada.
A novela comeza co achado de dous cadá-
veres calcinados nunha praia coruñesa na
madrugada do San Xoán do ano 2000 . As
pescudas do inspector de policía lévano a
sospeitar que unha delas poida ser Gusta-
vo Gallego, unha persoa desaparecida que
porén deixou, en mans dunha amiga, un ha
estraña media-novela, isto é, unha novela
sen rematar que só ten os capítulos pares

escritos. Intercalando esta trama dao punto
de partida con eses capítulos pares (que,
viran ser tamén os capítulos pares de A
antesala luminosa), Antonio Tizón desen-
volve unhas das m áis estrañas e orixinais
novelas negras que se teñan escrito.

Na primeira trama o inspector Sánchez
Pereiro atravesa as cidades do noso país (e
parte do estranxeiro) tratando de resolver
o misterio, seguindo a pista da vida de Gus-
tavo Gallego e de parte do seu círculo social

por barrios baixos, prostíbulos e distintas
casas de xantar das que non deixa de de-
tallarnos as consumicións. A outra parte,
é unha especie de novela autobiográfica do
propio Gallego, onde dá conta da súa mo-
cidade en Madrid, das súas relacións amo-
rosas, das peculiaridades do seu carácter e
tamén da enfermidade mental que o levou
a varios psiquiátricos e a ter un campor
tamento excéntrico que non pode desli
ndarse da súa desaparición.

Nun subxénero no que a innovación é
complicada, resulta, como dicíamos, moi
prometedora unha abordaxe como a que
fai Antonio Tizón nesta obra. Aínda así, a
execución non está exenta dos seus pro-
pios riscos e podemos dicir que o equilibrio
entre as dúas tramas paralelas sofre por
momentos, A parte dun Sánchez Pereira
ao que coñecemos por primeira vez nesta
novela parece excesivamente esquemática
e pobre en informacións de partida, aínda
que consegue remontar nun final ben fia-
do que redondea a faceta humana do pro-
tagonista. A meta-novela de Gustavo Ga-
llego, pola súa parte, abusa por momentos
de densidade, historias máis ou menos su-
perfluas e outros. elementos innecesarios
que fan sufrir o ritmo de lectura.

Unha proposta, en calquera caso, diferen-
te, e que representa outra forma de ache-
garse á novela negra.

